
GODKJENNING MØTEBOK I TENESTEUTVALET 19.02.2008

Saksnr :
Utval:
Møtedato.

0012/08
Tenesteutvalet
16.04.2008

Rådmannen si tilråding:

Møteboka frå møte i tenesteutvalet 02.2008 vert godkjent slik ho ligg føre.  
Møteboka frå møte i tenesteutvalet 19.02.2008.  
Bakgrunn:

Møteboka frå møte i tenesteutvalet 19.02.2008 er lagt ut på kommunen si heimeside www.austevoll.kommune.no og følgjer som vedlegg.

SAKSFRAMLEGG.

Sakshandsamar: 
Astrid Norunn Fagerbakke
Arkiv: 

Arkivsaksnr.:
08/00521



REFERAT OG MELDINGER

Saksnr :
Utval:
Møtedato.

0013/08
Tenesteutvalet
16.04.2008

Rådmannen si tilråding:

  
Vert lagt ved møteboka.
Saksdok :

  
Bakgrunn:
1.  Vedtak i kommunestyre 04.03.2008, sak 0034/08, Krav om opprettelse av  

     billighetserstatning i kommunane til tidlegare barneheimsbarn, skoleheimsbarn og   

     fosterheimsbarn:

    ”Austevoll kommunestyre vil på fritt grunnlag vurdera eventuelle krav om   

      ”billighetserstatning” frå tidlegare barneheimsbarn, skoleheimsbarn (Spesialskulene) og 

      fosterheimsbarn.  ”

2. Vedtak i kommunestyre 04.03.2008, sak 0029/08. Budsjett 2008 – økonomiplan 2008 – 

    2011 – ny førehaving:

”  

  Austevoll kommunestyre viser til at eigedomsskatten vart innført som eit midlertidig tiltak 

 og må difor vera varsom med å bruke av denne til varig drift. Dersom det blir gjort vil det  

 vera vanskelegare å ta bort eigedomsskatten. Det er dessuten svært viktig utifrå fylkesmannen  

 sin uttale om budsjett 2008 å ikkje disponere absolutt alt då inntektsanslaget etter hans syn er  

 sett for høgt.

 Austevoll kommunestyre held difor fast på at dei 2,1 mill disponert i budsjettet pluss 0,5 mill  

 av eigedomsskatt inntekter skal nyttast til drift og det overskytande til nedbetaling av 

 oppsamla underskott. Dette vert utgangspunktet for 2009 budsjettet og økonomiplanarbeidet.

 Austevoll kommunestyre nyttar også 150.000,- av eigedomsskattinntektene over 2 år til

 prosjektet lindrande behandling då dette er eit prosjekt og ikkje vil inngå permanent i drifta.

 Austevoll kommunestyre viser til at rådmannen har lagt fram to alternativ til innsparing  

 innanfor helse og sosial og vel å gå for generell reduksjon innanfor etaten framfor  

 aktivitørstillingen. Kommunestyret viser til at sjukefråværet er lågt og at slike innsparingar  

 kan dekke innsparingsbehovet i 2008 og nivået i 2009 vert å koma attende til i  

 budsjettførehavinga for 2009. 

 Austevoll kommunestyre vel reduksjon i lærarstillingar framfor skulenedlegging, men  

 reduserer innsparingskravet med 0,5 mill.

 Austevoll kommunestyre reduserer budsjettet til kulturskulen med 300.000,- (heilårseffekt).  

 Kommunestyret viser til at kommunen i 2009 då vil bruke 900.000,- til kulturskule og at den   

 summen må kunne gje innbyggarane i Austevoll kommune eit kulturskuletilbod.  

 Kommunestyret vonar at også kulturskulen i tider med små rammer kan vera kreative og få  

 ting til slik at tilbodet vert så godt som mogleg.

 Austevoll kommunestyre reduserer posten til kjøp av læremidlar og vil vurdere å sette av  

 midlar til dette på investeringsbudsjettet for 2009.

 Austevoll kommunestyre ber om ei sak om samordning av alle sekretærressursene i  

 kommunen til OSK vert vurdert i samband med budsjettet for 2009. Innsparingskravet i 2008  

 forventar kommunestyret vert teken inn ved at ressursar på OSK i 2008 og har vært nytta til  

 innføringa av eigedomsskatten. 

 Austevoll kommunestyre ber om at det i saka som er bedt om når det gjeld framtidige 

 strukturtiltak også vært sett på samanslåing av administrasjonane av fleire einingar som eit   

 alternativ.

Endringar på budsjettet i tal:

	
	2008
	2009

	Budsjettvedtak 2008 forutsetnader
	-1 469 000
	-2 669 000

	Ubalanse i budsjettet (jmf notat
	-331 000
	0

	
	
	

	Auka avgifter
	255 000
	255 000

	Reduksjon brann og redning
	86 000
	86 000

	Maling omsorgsbustader
	100 000
	0

	Auka husleige - omsorgsbustader
	0
	100 000

	Reduksjon IT
	25 000
	25 000

	Reduksjon kyrkja
	50 000
	50 000

	Reduksjon lærarstillingar
	400 000
	1 023 000

	Reduksjon bibliotek
	40 000
	60 000

	Reduksjon pleie og omsorg
	123 000
	420 000

	Auka bruk av eigedomsskatt (150 000 i 2 år til lindrande behandling prosjekt)
	-150 000
	-150 000

	Auka utgifter til rente og avdrag
	485 000
	766 000

	Auka tilskott Austevoll ASV
	84 000
	84 000

	Auka bruk av eigedomsskatt til takstering osv kun i 2008
	331 000
	0

	Reduksjon kulturskulen
	150 000
	300 000

	Reduksjon lærebøker
	200 000
	200 000

	Reduksjon sektretærressurs - samla i kommunen
	150 000
	300 000

	Reduksjon politiske parti (frå 100' til 50')
	50 000
	50 000

	Reduksjon innbu og utstyr
	19 000
	

	Auka bruk av eigedomsskatt
	-500 000
	-500 000

	Endring ramme for å gje reduksjonane halvårsverknad grunna auka bruk av es
	240 000
	0

	Sum
	0
	0


 Bruk av 1,2 mill for gje reduksjonane halvårsverknad som rådmannen sitt framlegg med  

 fråtrekk 240 000 pga auka bruk av eigedomsskatt til skulesektoren.

 Austevoll kommunestyre ber om sak til neste møte i tenesteutvalet om korleis kulturskulen   

 vert med kr. 900.000,- i årleg tilskot.  Budsjett med framlegg til nivå på foreldrebetaling skal  

 framgå.”
  

  
Vurdering:

Vert lagt ved møteboka.  
SAKSFRAMLEGG.

Sakshandsamar: 
Arve Sunde
Arkiv: G00 &14 

Arkivsaksnr.:
08/00224



ÅRSMELDINGAR FRÅ AVDELINGAR INNAN HELSE- OG SOSIALETATEN 2007

Saksnr :
Utval:
Møtedato.

0014/08
Tenesteutvalet
16.04.2008

/
Eldreråd

Rådmannen si tilråding:

Årsmeldingane vert teke til orientering.  
Saksdok :

1. Årsmelding 2007 for fysioterapitenesta.

2. Årsmelding 2007 for jordmortenesta.

3. Årsmelding 2007 for psykiatrisk sjukepleiarteneste.

4. Årsmelding 2007 for Selbjørn pleie- og omsorgsenter.

5. Årsmelding 2007 for Storebø pleie- og omsorgsenter.

6. Årsmelding 2007 for Eidsbøen bufellesskap.  
Bakgrunn:

Årsmeldingane frå ovanenmnde avdelingar følgjer vedlagt.

Vurdering:

Årsmeldingar frå legetenesta og helsesøstertenesta ligg ikkje enno ikkje føre og vert derfor framlagt seinare.

Det er ikkje utarbeidd årsmelding frå sosial og barneverntenesta. Dette har samanheng med bemanningssituasjonen ved kontoret. Sosial- og barneverntenesta slit med for låg grunnbemanning, og har også vore belasta med skifte av personell og relativt sett høgt sjukefråver. Arbeidet med årsmelding har derfor ikkje vore prioritert.

Førebels rekneskapstal for 2007 syner at ein i 2007 nytta 90,5 millionar kroner til helse- og sosialtenester i fjor. Dette er ei auke på 6,6% i forhold til 2006.

Driftsinntektene i 2007 var på 19,1 mill. kroner, noko som var ein nedgang på 3,5% i forhold til året før. Dette var ein venta nedgong, men nedgongen vart mindre enn budsjettert.

Netto driftsutgifter for sektoren utgjer 71,4 mill. kroner, som er ei auke på 9,6% i forhold til 2006.

I forhold til budsjett, så heldt etaten seg så godt som innanfor den netto budsjettrammen som kommunestyret hadde fastsett på 71,3 mill. kroner. Overskridingar på utgiftssida innan ein del ansvarsområde vart såleis kompensert dels ved innsparingar på andre avdelingar, og dels ved at driftsinntektene samla vart høgare enn budsjettert.

  
SAKSFRAMLEGG.

Sakshandsamar: 
Arve Sunde
Arkiv: 034 F23  

Arkivsaksnr.:
05/00970



NATTEVAKTSORDNINGA I HEIMESJUKEPLEIEN

Saksnr :
Utval:
Møtedato.

0005/06
Arbeidsmiljøutvalet
02.06.2006

0008/07
Tenesteutvalet
27.11.2007

0010/07
Eldreråd
03.12.2007

0125/07
Formannskapet
04.12.2007

0138/07
Kommunestyret
20.12.2007

0004/08
Tenesteutvalet
19.02.2008

0015/08
Tenesteutvalet
16.04.2008

/
Eldreråd

Rådmannen si tilråding:

Tenesteutvalet oppnemner ei arbeidsgruppe som skal sjå nærare på korleis nattevaktsordninga i heimesjukepleien kan oppretthaldast på ein forsvarleg måte innanfor den budsjettrammen kommunestyret har fastsett for pleie- og omsorgstenestene.

Arbeidsgruppa får slik samansetning:

1. Leiar:


Representant frå tenesteutvalet.

2. Nestleiar:


Representant frå tenesteutvalet

3. Medlem:


Representant frå eldrerådet

4. Medlem:


Representant frå Fagforbundet

5. Medlem:


Representant frå Norsk Sjukepleiarforbund

6. Medlem:
Avdelingsleiar Storebø pleie- og omsorgsenter eller den ho utpeikar.

7. Medlem:
Avdelingsleiar Selbjørn pleie- og omsorgsenter eller den ho utpeikar.

8. Medlem:
Avdelingsleiar Eidsbøen bufellesskap eller den ho utpeikar.

Helse- og sosialsjefen utpeiker sekretær/sakshandsamar for arbeidsgruppa.

Arbeidsgruppa vert beden om å koma med forslag til løysing, evt alternative løysingar, innan 01.08.08, slik at tenesteutvalet og eventuelt kommunestyret kan vurdera saka på nytt på første møte i 2. halvår.

I tida fram til arbeidsgruppa får lagt fram forslag til permanente løysingar og desse eventuelt kan iverksetjast, skal nattevaktordninga i heimesjukepleien drivast innanfor dei rammene som kommunestyret har fastsett. Tenesteutvalet viser i så måte til dei organisasjonsalternativa som administrasjonen  har peika på i saksframlegget, og legg til grunn at ein av desse eller tilsvarande vert gjennomført etter drøftingar med dei hovudtillitsvalde i arbeidstakarorganisasjonane. 

  
Handsaming/vedtak i Kommunestyret den 20.12.2007 sak 0138/07

Handsaming:

Framlegg frå Jane Stangeland:

”Disponere kr. 800.000,- av 2.000.000 avsett til Tenesteutvalet sin

 rådvelde til nattevaktordninga og redusere til rådveldeposten til 1.200.000.”

  
Framlegg frå FRP  v/Renate Møgster Klepsvik:

Oversendingsframlegg til rådmannen:

Kommunestyret ber rådmannen innhente oversikt frå våre nabokommunar / samanliknbare kommunar på kor mange nattevakter dei har totalt og korleis nattevaktressursene er fordelt mellom institusjonar / open omsorg.

Jane Stangeland sitt framlegg fekk 5 røyster (Ap + Sp).

FRP sitt framlegg vart samrøystes vedteke å oversenda til rådmannen.

Vedtak:

  Austevoll kommunestyre tek saka til orientering.

Handsaming/vedtak i Tenesteutvalet den 19.02.2008 sak 0004/08

Handsaming:

  
Vedtak:

  Tenesteutvalet tek saka til orientering.

Saksdok :

  
Bakgrunn:

Kommunestyret er tidlegare orientert om situasjonen i nattevakttenesta i heimesjukepleien.

Austevoll kommune har totalt 6 (for tida 7) aktive nattevakter i pleie- og omsorgstenestene:

· Storebø pleie- og omsorgsenter: 2 nattevakter 

· Eidsbøen bufellesskap: 1 nattevakt

· Selbjørn pleie- og omsorgsenter: 2 nattevakter

· Heimesjukepleien: 1 nattevakt. (for tida 2)

Kommunestyret har bede om at rådmannen innhentar informasjon om nattevakttenesta i andre kommunar, og helse- og sosialsjefen har innhenta følgjande informasjon frå 3 nabokommunar:

Fitjar kommune:
Totalt har kommunen til no hatt 4 aktive nattevakter, men vil no auka til 5 p.g.a. auka behov for tenesta. Den eine av nattevaktene utgjer ”nattpatruljen” i heimesjukepleien. Det er faste nattevakter ute, fortrinnsvis sjukepleiar, dvs. ingen rullering med dei som jobber inne på omsorgsenteret/sjukeheimen. I tillegg til desse aktive nattevaktene har dei 1 passiv nattevakt ein omsorgsbustad/avlastningsbustad.

Tysnes kommune:

”Nattpatruljen er ein av 3 nattevakter på Tysnes sjukeheim, og har base der. Det er 2 x 84,51 % stillingar og 1 x 28,16 % stilling skipa for nattpatruljen. Viss oppdrag ute er det vanlegvis ein person som reiser ut om natta. Det er ikkje noko organisert rullering av nattevaktene inne og ute, men ein av dei tre nattevaktene må kunne rykke ut. Me strever p.t. med å skaffe vikar i ledige vakter og viss sjukdom blant personalet i nattpatruljen. Tysnes kommune har ingen optimal løysing av nattpatruljen til brukarane ute, men det er jo spørsmål om prioritering av ressursar.”

Sund kommune:

Totalt har kommunen 5 aktive nattevakter, som vert auka til 6 nattevakter 2 dagar i veka. Ein av desse er tilknytt tenesta for  psykisk utviklingshemma, som i tillegg har 1 passiv nattevakt tilknytt ein avlastningsbustad/omsorgsbustad. Dei 4 (5 i 2 dagar) nattevaktene i eldreomsorga er stasjonert på sjukeheimen (44 pasientar), og 2 av desse går ut og tek oppdragene i heimesjukepleien. 

Vurdering:

Etter at talet på nattevakter i heimesjukepleien vart redusert, har ein hatt store problem med å få denne tenesta til å fungera. Dette skuldast i stor grad høgt sjukefråver og problem med å rekruttera kvalifisert personell. Vidare har behovet for nattevakttenesta auka til eit nivå som har gjort det nødvendig å setja inn ekstravakter. Helse- og sosialsjefen har såleis sett inn ei ekstra nattevakt førebels ut 1. kvartal, for å kunne oppretthalde ei forsvarleg teneste. Dette er det i utgangspunktet ikkje budsjettdekning for, og korleis kostnadene skal dekkjast inn må ein vurdera nærare.

I Austevoll har vi fleire nattevakter i pleie- og omsorgstenestene enn det dei har i dei tre nabokommunane som ein no har vore i kontakt med. Men det er ikkje dermed utan vidare sagt at ein kan klare seg med færre hos oss. 

For tida er det så mange oppdrag i heimesjukepleien at det må vera 2 nattevakter for å kunne koma over desse. Det har dessutan vist seg at det er arbeidsmiljømessig viktig for dei tilsette å vera 2. Vi får rett og slett ikkje folk til å påta seg jobben aleine. 

På Storebø pleie- og omsorgsenter og Selbjørn pleie og omsorgsenter med henholdsvis 32 og 20 heildøgnspasientar må det av tryggleiksomsyn vera minimum 2 nattevakter på kvar plass, tilsaman 4 nattevakter. Dersom ein hadde hatt ein institusjon med 52 pasientar på ein plass, kunne ein kanskje greidd seg med 3 nattevakter. Men så lenge vi har to institusjonar, så vert dette berre teori.

Nye saksopplysningar/vurderingar:
Etter dei rapportane helse- og sosialsjefen har fått har nattevaktordninga fungert etter måten greitt i den perioden ein har teke inn 2 nattevakter. Men alt ved månadskiftet mars/april, då ein i utgangspunktet skulle attende til 1 nattevakt, viste det seg at det var vanskjeleg å skaffa folk til å påta seg dei komande vaktene. Oppdragsmengda er framleis på ca 30 - 35 tilsynsbesøk pr natt, og det er til einkvar tid utplassert 60-70 tryggleiksalarmar. Helse- og sosialsjefen har derfor vurdert det slik at ein burde halda fram med 2 nattevakter inntil tenesteutvalet hadde vurdert saka på nytt i møte 16. april 2008.

I praksis er situasjonen den at ein ikkje greier å rekruttera personale så lenge ein berre har ein nattevakt. Det har til no heller ikkje vore mogleg å koma i mål med eventuelle organisatoriske grep som t.d. rullering ute og inne mellom alle nattevaktene. 

Budsjettmessig har ein ikkje midlar til å halda fram med 2 nattevakter. Meirkostnadene for ein nattevakt ligg på om lag 800.000,- kroner i året. Det betyr at det alt etter 1. kvartal 2008 har påløpt kr 200.000 i meirkostnader utover budsjettet innan dette ansvarsområdet.

Reint budsjettmessig burde ein i realiteten ha avvikla nattevaktordninga umiddelbart. Problemet med det er at kommunen har ein plikt både etter kommunehelsetenestelova og etter sosialtenestelova til å yta nødvendige tenester. Kva som er det rettslege minimumsnivået her kan vera vanskjeleg å sei, men konsekvensane av å leggja ned nattevakta kan i alle fall verta følgjande:

· Kommunen kan ikkje tilby tilsynsbesøk om natta. Dette betyr at tryggleiken for ein del personar som bur åleine vert svekka. 

· Kommunen kan ikkje tilby hjelp til toalettbesøk om natta. Det betyr at nokre personar må henvisast til å nytta bleier, og at ein eventuelt må venta til morgonvakta kjem for å få skifta.

· Kommunen kan ikkje tilby tryggleiksalarmar fordi ein ikkje har nokon som eventuelt kan rykke ut når alarmen går. Folk som eventuelt måtte falle på golvet, vil ikkje få hjelp, og risikoen for skader, tap av liv og helse, vert sjølvsagt høgare.

· Det svekka tilbodet i heimesjukepleien vil føra til større press på å få plass på sjukeheim, og der er det i utgangspunktet full kapasitetsutnytting og ingen ledig kapasitet.

Det er helse- og sosialsjefen sin meining at dei moglege konsekvensane av å leggja ned nattevakta i heimesjukepleien vil innebera at ein kjem i strid med gjeldande regelverk. Det vil heller ikkje vera strategisk riktig, fordi ein godt utbygd heildøgnsbasert heimesjukepleie medverkar til at ein totalt sett også får ein kostnadseffektiv pleie- og omsorgsteneste.

Helse- og sosialsjefen er i tvil om ein kan koma i mål gjennom meir diskusjonar og drøftingar internt. Derfor bør politisk nivå koma meir aktivt inn i prosessen.  Ei arbeidsgruppe der både politikarar, tilsette sine representantar og leiarar innan pleie- og omsorg er med bør såleis få noko tid til å arbeida vidare med dette. 

Helse- og sosialsjefen meiner at det beste hadde vore om ein kunne oppretthalda ei ordning med 2 nattevakter inntil ein eventuelt hadde funne fram til ei alternativ måte å driva tenesta på. Men p.g.a. den økonomiske situasjonen kommunen er i, kan ein ikkje halde fram med å bruka meir ressursar enn det kommunestyret har føresett. Frå administrasjonen sin side vil ein derfor peika på tre alternative driftsmodellar. Ein av desse, evt andre med tilsvarande effekt, må setjast i verk i påvente av kva ein seinare måtte koma fram til av permanent løysing. Alle dei tre alternativa inneber ei nedbygging av tilbodet ved at det ikkje vert føreteke aktive tilsynsbesøk, men berre utrykkingar etter tilkalling. Kva konsekvensar dette vil få er vanskjeleg å sei noko meir om.

Det er viktig å få fram at avdelingsleiar ved Storebø pleie- og omsorgsenter har sagt klårt i frå at ho ikkje kan påta seg ansvaret for nattevakta i heimesjukepleien utan å få tilført fleire ressursar på leiarsida. Avdelingsleiar ved Selbjørn pleie- og omsorgsenter har sagt klårt i frå om at ho ikkje kan halda fram som no, dvs med dei ressursane som er tildelt. Fungerande avdelingsleiar ved Eidsbøen bufellesskap seier også at dei ikkje kan påta seg ansvaret.

Alternativ 1:

1. Nattevakta i heimesjukepleien inngår i og får base ved Selbjørn pleie- og omsorgsenter som får 3 aktive nattevakter, og som framleis har ansvaret for ordninga.

2. Nattevakttilbodet i heimesjukepleien vert avgrensa til å rykke ut ved behov, dvs ved oppkalling via tryggleiksalarm eller anna varsling, og ein av dei 3 nattevaktene ved Selbjørn  pleie- og omsorgsenter rykker ut etter ein rulleringsplan.

Alternativ 2:

1. Ansvaret for nattevaktordninga i heimesjukepleien vert overført til Storebø pleie- og omsorgsenter som får 3 aktive nattevakter.

2. Nattevakttilbodet i heimesjukepleien vert avgrensa til å rykke ut ved behov, dvs ved oppkalling via tryggleiksalarm eller anna varsling, og ein av dei 3 nattevaktene ved Storebø pleie- og omsorgsenter rykker ut etter ein rulleringsplan.

Alternativ 3:
1. Ansvaret for nattevaktordninga i heimesjukepleien vert overført til Eidsbøen bufellesskap som får 2 aktive nattevakter.

2. Nattevakttilbodet i heimesjukepleien vert avgrensa til å rykke ut ved behov, dvs ved oppkalling via tryggleiksalarm eller anna varsling, og ein av dei 2 nattevaktene ved Eidsbøen bufellesskap rykker ut etter ein rulleringsplan.

Om desse alternativa vil fungera er som ein forstår, svært usikkert. Men å halda fram som no, med ein nattevakt, er i alle fall ikkje noko alternativ. Då vil tenesta i praksis bryta saman p.g.a. rekrutteringsproblema.

SAKSFRAMLEGG.

Sakshandsamar: 
Karl Johan Haugland
Arkiv: 614 A20 &47 

Arkivsaksnr.:
06/01405



PLAN FOR REHABILITERING AV SKULAR

Saksnr :
Utval:
Møtedato.

0017/06
Undervisning og kultur
29.11.2006

0119/06
Kommunestyret
14.12.2006

0061/07
Formannskapet
29.05.2007

0016/08
Tenesteutvalet
16.04.2008

Rådmannen si tilråding:

Austevoll formannskap gjev byggjenemnda fullmakt til å setja i gang arbeid med lærararbeidsplassar ved Selbjørn skule innanfor ei ramme på kr 500.000.

Solskjermingsarbeid ved Austevoll ungdomsskule, Selbjørn skule og Storebø skule vert sett i gang snarast.

Rehabiliteringsarbeid ved Austevoll ungdomsskule vert utsett til kommunen får høve til å ta opp lån i tråd med vedtak av 2008-budsjett.  
Saksdok :

  
Bakgrunn:

Prosjekt som er planlagde og står att å gjennomføra:

· Lærararbeidsplassar ved Selbjørn skule.

· Rehabilitering av Austevoll ungdomsskule.

· Solskjerming ved: Storebø skule, Austevoll ungdomsskule, Selbjørn skule.

Elles: Nordstrandbygget må planleggjast med tanke på full rehabilitering.

Vedtak i Austevoll kommunestyre 20. desember:

Austevoll kommunestyre vedtek at det vert teke opp startlån på kr. 2.000.000,- for vidare utlån med tillegg av lån 9,6 mill. kr. til rehabilitering av skulebygg. Rådmannen får fullmakt til å godkjenna lånevilkåra.

Etter gjennomføring av ventilasjonsprosjekta på Selbjørn skule og på Kolbeinsvik skule, vil det stå det att kr 2,2 mill. av tidlegare løyvingar.

Det er vedteke å låna nye kr 9,6 mill. kr i 2008 til finansiering av rehabilitering av skular for kr 14,6 mill, men førebels er det berre gjeve løyve frå Fylkesmannen til å ta opp lån på kr 4 mill.

Anbod for Austevoll ungdomsskule var 12,5 mill. kr. I januar vart det gjeve melding om prisauke på 400.000 kr. Dersom arbeidet ikkje kjem i gang før hausten 2008, må det reknast ein kostnad på 13,2 mill. kr. 

Med nye gjennom låneopptak, refusjonar og midlar att frå 2007, er det midlar både til rehabilitering av Austevoll ungdomsskule, lærararbeidsplassar på Selbjørn skule og solskjerming. 

Med kommunestyret sitt prioriteringsvedtak av Austevoll ungdomsskule kan ikkje dei andre arbeida vert igangsette før Austevoll ungdomsskule er rehabilitert utan omprioritering.

Administrasjonen har nytta altfor mykje tid på prosjekt som har blitt utsette. Dette har i tillegg vore svært pinleg andsynes entreprenørar og leverandørar og fleire er nok skeptiske til å gje anbod til kommunen. 

Stadige utsetjingar og lita interesse frå entreprenørar for å gje prisar, har nok kosta kommunen mykje.

Ny plan for rehabilitering av skular:

1. Lærararbeidsplassar ved Selbjørn skule, gjennomføring sommaren 2008 – kr 500.000. Det er ikkje henta inn prisar for prosjektet.

2. Solskjerming ved Selbjørn skule, Storebø skule, Austevoll ungdomsskule, gjennomføring vår-sommar 2008 – kr 1.000.000. Det vart henta inn prisar for prosjektet våren 3008.

3. Rehabilitering av Austevoll ungdomsskule. Oppstart når det vert gjeve låneopptak på kr 9,6 mill. kr. Kostnad kr 13. mill. Ved seinare oppstart enn hausten 2008; -  kanskje  høgare sum, eventuelt nye anbodsrundar. Det vart henta inn prisar for prosjektet våren 3008.

4. Rehabilitering av Nordstrandbygget. Ikkje finansiert eller tidfesta.

Vurdering:

Det er å venta at tolmodet etter kvart er slutt frå Arbeidstilsynet og Branntilsynet si side. Arbeidstilsynet har fleire gonger utsett tvangsmulkt i påvente av kommunal plan som igjen har vore avhengig av finansieringsplan. 

Skulesjefen finn det rett å tilrå at dei andre vedtekne prosjekta vert sette i gang og utsetja rehabiliteringsarbeidet ved Austevoll ungdomsskule til kommunen får høve til å gjennomføra  låneopptak på kr 9,6 mill. sjølv om det gjennom budsjett er vedteke anna prioritering. 

  
SAKSFRAMLEGG.

Sakshandsamar: 
Karl Johan Haugland
Arkiv: 151 A3  

Arkivsaksnr.:
08/00500



AUSTEVOLL KULTURSKULE - REDUKSJON MED KR 300.000,-

Saksnr :
Utval:
Møtedato.

0017/08
Tenesteutvalet
16.04.2008

Rådmannen si tilråding:

Austevoll kommunestyre vedtek å redusera budsjettet for kulturskulen med kr 300.000 årleg i høve til administrasjonen sitt budsjettframlegg.

Budsjettreduksjonen vil resultera i at på lag 50 færre elevar enn i inneverande skuleår vil få instrumentalopplæring i kulturskulen.

  
Saksdok :

Uttale frå rektor og samarbeidsutvalet er fletta inn i saka.  
Bakgrunn:

I Austevoll kommunestyre 4. mars 2008 vart det gjort fylgjande vedtak:

Austevoll kommunestyre ber om sak til neste møte i tenesteutvalet om korleis kulturskulen vert med kr. 900.000,- i årleg tilskot.  Budsjett med framlegg til nivå på foreldrebetaling skal framgå.

Skulesjefen vil presisera fylgjande:

· Budsjettet for kulturskulen har ei ramme på 1.298.630 kr. Det er denne ramma det er gjort vedtak om å redusera med kr 300.000. Såleis vil det stå att kr 998.630 kr og ikkje kr 900.000.

· Kulturskulen er ei kommunal verksemd som driv opplæring. Kommunen gjev ikkje tilskot, men løyver midlar. Ikkje kommunale verksemder som t.d. private barnehagar og idrettslag vert gjevne tilskot.

· Kulturskulen er lovpålagd og ein del av det tolate opplæringstilbodet kommunane har ansvar for.

Rektor Audun Alvsåker skreiv slik 20.02.08, dagen etter vedtak i Tenesteutvalet om reduksjon av kr 300.000 i kulturskulebudsjettet:

Vedtak i tenesteutvalet om nedskjering på 300 000 kr i kulturskulen.

Korleis vil det slå ut?

Nedskjering i kulturskulen vil gå på stillingar. Vi snakkar eigentleg om ei nedskjering på 

450 000 kr på drifta, fordi vi då og vil få 150 000 kr mindre i kontingent, og altså ei netto nedskjering på 300 000 kr.

Dette utgjer om lag ei stilling av om lag 3 stillingar som vi har i sjølve undervisninga i dag.

Dette må takast av dei tilboda som kostar pengar, dvs. musikk. Reduksjon på tilbod som ikkje kostar noko, altså er sjølvfinansierande, vil ikkje føre til noko innsparing.

Då vert det om lag 50 elevplassar mindre i kulturskulen, og desse forsvinn altså ved at det vert kutta og redusert i stillingane. 

Stillingane i kulturskulen er delte på mange småstillingar, og vi har 9 lærarar. 

Dette har samanheng med at vi har stor breidde i kulturskulen og dekker 11 ulike instrument/disiplinar innan musikk.

Denne breidda vert då øydelagd eller kraftig redusert, og kva elevar som missar plassen sin, avheng mykje av kva lærarar, og altså kva instrument/disiplinar, som forsvinn.

På denne måten vil det og vere svært talentfulle og vidarekomne elevar som missar tilbodet sitt, i tillegg til mange unge og nye elevar.

Vi kan ikkje kome utanom at følgjande vil skje:

· Breidda i kulturskulen vert kraftig svekka. Undervisning innan nokre disiplinar vil forsvinne heilt.

· Talentfulle ungdomar som vi gjev eit godt tilbod i dag, vil ikkje lenger ha eit tilbod i Austevoll.

· Dei næraste åra vert det svært vanskeleg å få ein elevplass innan musikk i kulturskulen.

· Ein riv ned eit system som det vil vere vanskeleg å byggje opp att.

· Vi vil misse svært dyktige lærarar, og eit breidt samansett kollegium med mykje kompetanse vert brote opp.

· Kulturskulen sin musikkdel vert redusert til eit tilbod til nokre få utvalde elevar.

· Opplæringslova sitt pålegg om at alle kommunar skal ha eit musikk- og kulturskuletilbod til born og unge, er, slik kulturskulerektor ser det, ikkje oppfylt når det i praksis vert nesten umogeleg å få plass.

· Austevoll sitt kulturskuletilbod vil skilje seg kraftig ut, i negativ retning, frå dei fleste andre kommunar, og dette vil få publisitet som ikkje er gunstig for kommunen vår.

Før Austevoll kommune valde å leggje kontingentnivået på nasjonalt toppnivå, var det kvart år om lag 200 born og unge som ynskte musikktilbod i kulturskulen. Etter at kontingenten vart meir enn dobla, har dette talet lege på om lag 150 – 160.

I underkant av 90 av desse vil ha plass i kulturskulen etter nedskjeringa.




***************************************

Samarbeidsutvalet i kulturskulen hadde 13.03.08 saka oppe til drøfting:
Innspel til ny sak i tenesteutvalet ang. budsjettkutt på 300 000 kr i kulturskulen.

Samarbeidsutvalet håpar at ein skal sleppe å redusere tilbod og kvalitet i kulturskulen.

Dersom ein må redusere budsjettet vil samarbeidsutvalet tilrå følgjande tiltak innan kulturskulen for å redusere skadeverknadane: 

· Auke i elevkontingenten:

	Kontingent pr. halvår:
	

	 
	No:
	Framlegg:

	Ordinær kontingent:
	1750 kr
	1850 kr

	(Inntil 5 elevar pr. time)
	 
	 

	Gruppestorleik 5 - 10
	1100 kr
	1300 kr

	Gruppestorleik over 10
	800 kr
	1000 kr 


· Søkje prosjektmidlar til framsyningar.

· Auka bruk av inngongspengar på konsertar.

· Tilby bedrifter ”lunsj-konsertar” og musikk til ulike arrangement mot betaling.

· Sponsorar.

Dette vil berre kunne dekkje ein liten del av 300 000 kr.

Samarbeidsutvalet vil peike på nokre område utanfor kulturskulen, men innanfor tenesteutvalet sine område (undervisning og helse/sosial) der ein kan finne innsparing:

· Fjerne syskenrabatten i barnehagen.

· Nytte midlar frå salet av trygdebustaden på Hundvåkøy.

************************

Det har også i i samband med reduksjon i aktivitet i kulturskulen vore reist spørsmål om idretten sine løyvingar og tilskot. Dette fordi idretten er den største fritidsaktiviteten i tal på utøvarar og at idrett og musikk ofte vert samanlikna både når det gjeld aktivitet og midlar. Men det er nærast umogleg å samanlikna desse aktivitetane. 

Idretten driv aktiviteten sin gjennom sponsormidlar, tilskot, kontingent og dugnadsarbeid. Om dei ulike ”inntektene” skal vurderast økonomisk, er dugnadsarbeidet den tyngste delen. Såleis vert t.d. også korpsa og kora i kommunen drivne. 

Dei siste åra er det gjeve svært lite drifttilskot til idrettslaga i kommunen. Kommunen driv anlegga og nyttar årleg på lag kr 250.000 til drift. Denne summen ville vore fleirdobla utan stor innsats frå idrettslaga gjennom bruk av pengar og dugnadsinnsats. 

Den offentlege støtta til idretten vert fyrst og fremst gjeven til anleggsdelen. Dei siste 25 åra er det heilt sikkert nytta 60 mill. kr til bygging av anlegg i Austevoll. Gåver frå  private utgjer over 20 mill. kr. Dugnadsinnsatsen utgjer heilt sikkert minst 5 mill. kr. Det offentlege har bidrege med resten gjennom kommunale løyvingar, tilskot frå fylke, spelemidlar, momskompensasjon m.m. 

Store tal, men kvar kr er gode investeringar i framtida.

I kommunalt vedteken anleggsplan for idrett er det lagt inn investeringar på heilt sikkert 50 mill. kr. Truleg må minst halvparten av desse midlane dekkast av det offentlege. 

Slik også med kulturskulen. Det vert nytta offentlege midlar. 

Med dei positive verknadene kulturinvesteringar har på trivnad og skuleresultat, burde det vorte nytta endå fleire midlar på kulturtiltak. 

Det har kome innspel på korleis det kan skaffast meirinntekter i kulturskulen. Sakshandsamar har valt å lista desse opp og gje ei kort vurdering av innspela. 
· Auke i elevkontingenten.

Vurdering: Dette vil kunna utgjera på lag 25.000 kr. Ei uhelding naudløysing fordi Austevoll kommune alt ligg høgast når det gjeld kontingent i kulturskulen.

· Søkje prosjektmidlar til framsyningar.

Vurdering: Dette er uvisse inntekter og vil nok mest truleg gå med til å dekka sjølve arrangementet. Dette vert allereide gjort.

· Auka bruk av inngongspengar på konsertar.

Vurdering: Dette kan sjølvsgat gjerast. Kankje kan det hentast inn nye kr 10.000.

· Tilby bedrifter ”lunsj-konsertar” og musikk til ulike arrangement mot betaling.

Vurdering: Kan vera gode tiltak. Men her er ein avhengig av å ta elevar ut av skuletilbod. Konsertar m.m. kan nok organiserast som ein del av skulekvardagen. Med omsyn til inntekter: Vanskeleg å tenkja anna enn symbolske inntekter når reiser, instruktørar m.m. skal dekkast.

· Sponsorar.

Vurdering: Dette er også gjort til einskildtiltak. Det har synt seg å vera lettare å finansiera investeringar enn drift gjennom sponsormidlar.

· Fjerne syskenrabatten i barnehagen.

Vurdering: Dette kan ikkje gjerast. Kommunen har vedteke den lågaste moderasjonsordninga.

· Nytte midlar frå salet av trygdebustaden på Hundvåkøy.

Vurdering: Politiske vedtak: Inntekter ved sal, skal nyttast til nedbetaling av gjeld.

I tillegg til desse innpela er det kome innspel på å arrangera kulturskulen sin dag og lata overskotet gå til drift av kulturskulen.


Samla vil nok desse tiltaka kunne gje inntekter på kr 30.000 til kr 50.000 årleg.  
Vurdering:

Kulturskulen driv gode aktivitetar. Mange vel å delta i tilboda og tilbakemeldingane er gode. 

Forsking slår fast at det er samanheng mellom gode skuleresultat og aktivitet innanfor kunstuttrykk. 

Land som verkeleg satsar på kunst og kultur oppnår også gode faglege resultat.

Administrasjonen hadde i utgangspunktet sett av nok midlar til å vidareføra eksisterande aktivitet. 

Dersom det ikkje vert valt å nytta større delar av eigedomsskatten til drift av kulturskulen, finn ikkje skulesjefen friske midlar til føremålet.

  
SAKSFRAMLEGG.

Sakshandsamar: 
Karl Johan Haugland
Arkiv: 430 A20  

Arkivsaksnr.:
06/00433



KOMPETANSEHEVINGSPLAN FOR SKULEVERKET 2008-2009

Saksnr :
Utval:
Møtedato.

0018/08
Tenesteutvalet
16.04.2008

Rådmannen si tilråding:

Tenesteutvalet i Austevoll kommune godkjenner Kompetansehevingsplan for skuleverket i Austevoll, 2008-2009.  
Saksdok :

Framlegg til Kompetansehevingsplan. (Vert lagt fram i møte)  
Bakgrunn:

Kommunane har dei siste åra fått tildelt midlar til kompetanseheving frå staten ved å kunna syna til kommunalt vedteken plan for kompetanseheving.

Gjennom Midt-Hordland skule- og barnehageregion gjev Austevoll kommune tilbod til etterutdanning assistentar i skule og barnehage (også i dei private), for førskulelærarar og lærarar i barnehage og skule og til leiarane i barnehage og skule.

Det vil verta utarbeidd ny langsiktig kompetansehevingsplan gjeldande for perioden 2009-2013.

Regionen sin plan vert ein del av kommunen sin plan.  
Vurdering:

  
SAKSFRAMLEGG.

Sakshandsamar: 
Karl Johan Haugland
Arkiv: A20 &14 

Arkivsaksnr.:
08/00501



ÅRSMELDING FOR EININGANE 2007

Saksnr :
Utval:
Møtedato.

0019/08
Tenesteutvalet
16.04.2008

Rådmannen si tilråding:

Årsmeldingane vert tekne til orientering.  
Saksdok :

Årsmeldingar for:

1. Utkast til årsmelding frå etaten med økonimivurdering m.m.  
2. Austevoll skulekontor.

3. PPT-tenesta.

4. Selbjørn skule.

5. Møkster skule.

6. Trolandshamar skule.

7. Storebø skule.

8. Austevoll ungdomsskule.

9. Vinnes skule.

10. Kolbeinsvik skule.

11. Vaksenopplæringa.

· Vaksne personar med særskilde behov og/eller rettar.

· Framanspråk.

· Flyktningearbeid.

12. Småtun barnehage.

13. Austevoll kulturskule.

14. Kulturtiltak i kommunen.

15. Bibliotekteneste.

16. Austevollhallen. Teke med til orientering. Kommunal eigedom.

Bakgrunn:

Einingane skal leggja fram årsmeldingar.  
Vurdering:

Svært mykje godt arbeid vert lagt ned på dei ulike avdelingane.

Det er godt samsvar mellom planar og melding om aktivitet.

Sidan rekneskapen ikkje er ferdig for kommunen, er rekneskapskommentarane lagt i årsmeldinga for etaten og i mindre grad i einingane sine meldingar.
SAKSFRAMLEGG.

Sakshandsamar: 
Karl Johan Haugland
Arkiv: B62  

Arkivsaksnr.:
07/00610



NASJONALE PRØVER - RESULTAT OG PLANAR VIDARE

Saksnr :
Utval:
Møtedato.

0020/08
Tenesteutvalet
16.04.2008

Rådmannen si tilråding:

Tenesteutvalet i Austevoll tek resultata frå dei Nasjonale prøvene hausten 2007 til orientering. 

Tenesteutvalet vil satsa ekstra på skulen når økonomien tillet det gjennom auka lærarressursar, ved å setja av  naudsynte midlar til læremidlar og ved å gje lærarar fleire kurstilbod innretta spesielt mot kjernefaga.  
Saksdok :

· Utdanningsdirektoratet: Informasjon om Nasjonale prøvar.

· Resultat for kommunane i Hordaland. 

Bakgrunn:

Det er frå politisk hald uttrykt ynskje om at resultata av dei nasjonale prøvene vert lagt fram på skulenivå. 

Skulesjefen meiner at prøveresultata på kommunalt nivå fortel politikarane nok om nivået til å gjera betringar gjennom prioriteringar. 

Resultat av prøver eitt år for 1-6 elevar på fire av skulane er ikkje nok til å fortelja om korleis nivået på ein skule er. 

Døme: Det er kjent at det i små grupper kan vera store faglege skildnader frå år til år. Dette syner t.d. oppmelding til PPT. Årstrinn på i gjennomsnitt 68 elevar, har vist variasjonar mellom 3% og 15% på oppmelding til PPT. I endå mindre grupper kan variasjonane vera mykje høgare. Resultat på nasjonale prøver vil avspegla dette. 

Hausten 2007 vart det gjennomført nasjonale prøvar for alle elevar på 5. og 8. steget, på lag 120.000 elevar.

Prøvane vart haldne for å gje påliteleg informasjon om elevane for å bruka dette i arbeidet med å utvikla opplæringa. 

Resultata til elevane på nasjonale prøver skal presenterast ved hjelp av ein skala med ulike meistringsnivå. 

Skalaen for 5. steget har tre meistringsnivå, mens skalaen for 8. steget har fem nivå. Elevane vert fordelte på ulike nivå med utgangspunkt i sin eigen poengsum på prøvene. Til kvart nivå på skalaen følgjer ein kort tekst som beskriv ferdigheitene ril ein typisk elev på nivået.

Plassering av elevane på skalaen kan vera utgangspunkt for tilbakemelding til elevar og føresette om resultata på prøvene. 

Det kan hende at eleven vanlegvis får til oppgåver som ho eller han ikkje fekk til på den nasjonale prøva.

Samanlinar ein resultata mellom kommunar, ser ein at deltakingsprosenten er svært ulik. Dette kan sjølvsagt ha innverknad på resultata.

Austevoll kommune sine resultat ligg noko under gjennomsnittet toalt sett. 

I engelsk 5. trinn er resultata over gjennomsnittet for Hordaland.

Tala i tabellen fortell om % av elevane i dei ulike meistringsnivåa. 

Resultat 5. trinn:

	Lesing 5. trinn
	Meistringsnivå 1
	Meistringsnivå 2
	Meistringsnivå 3

	Nasjon
	27,5
	47,5
	25

	Hordaland
	27,2
	49,5
	23,2

	Austevoll
	34,5
	52,7
	12,7


	Rekning 5. trinn
	Meistringsnivå 1
	Meistringsnivå 2
	Meistringsnivå 3

	Nasjon
	26,6
	47,2
	26,2

	Hordaland
	25,1
	48,7
	26,2

	Austevoll
	31,5
	57,4
	11,1


	Engelsk 5. trinn
	Meistringsnivå 1
	Meistringsnivå 2
	Meistringsnivå 3

	Nasjon
	27,5
	47,5
	25

	Hordaland
	28,8
	47,4
	23,8

	Austevoll
	10,3
	69.0
	20,7


Resultat 8. trinn. For Austevoll: For små grupper for offentleggjering. 

	Lesing 8. trinn
	M 1
	M 2
	M 3
	M 4
	M 5

	Nasjon
	  7,4
	17,5
	41,3
	21
	12,8

	Hordaland
	  7,6
	17,2
	41,5
	20,7
	13

	Austevoll
	  
	
	
	
	  


	Rekning 8. trinn
	M 1
	M 2
	M 3
	M 4
	M 5

	Nasjon
	  6,7
	18,9
	43,2
	20,4
	10,8

	Hordaland
	  6,9
	18,7
	43,4
	20,6
	10,4

	Austevoll
	  
	
	
	
	


	Engelsk 8. trinn
	M 1
	M 2
	M 3
	M 4
	M 5

	Nasjon
	  8,4
	19,5
	43,4
	20,9
	7,8

	Hordaland
	  8,3
	18,4
	43,6
	22
	7,7

	Austevoll
	  
	
	
	
	


Dette må det gjerast noko med.

  
Vurdering:

Tiltak som kan gjennomførast:

· Bevisstgjering. Det er sett fokus på resultat gjennom arbeid på PPT-kontoret, i leiargruppa og på skulane. 

· Øva på prøvesituasjonar med elevane.

· Gje lærarane auka kunnskap gjennom kursing i m.a. ”2. leseopplæringa”.

· Gje elevane auka høve til lesing gjennom innkjøp av bøker tilpassa elevar på ulike nivå gjennom styrking av folke- og skulebibliotektenesta

· Fylgja opp planar gjennom auka ressurstildeling, auka rammetimetal, avsetja meir tid til pedagogisk arbeid for rektorane, kjøp av naudsynte lærebøker m.m..

· Satsa meir på aktivitetar, kunst og kultur, som har stor innverknad på faglege prestasjonar.

Dette kostar.

Det er ikkje slik det kan ventast betring av resultat dersom det ikkje er vilje til å satsa på skulen. Auke i timetalet frå nasjonalt hald, kan ikkje svarast med reduksjon i lærarårsverk. Heller ikkje nedskjæring i midlar til læremiddelkjøp eller kjøp av bøker til bibliotek. Kulturskuleaktiviteten må aukast, ikkje reduserast.

Dersom det er ynskjeleg, kan andre resultat leggjast fram i lukka møte.

  
